
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ভারতের সাহিত্য-সম্পং । రిసి)
বিবেকের আধিপত্য লোপ করা হইবে, তাহারই আক্তাষ দেওয়া হইয়াছে । দম্ভ বারাণসীধামে প্রবেশ করিয়া সেই সৰ্ব্ব-শ্রেষ্ঠ মুক্তি-ক্ষেত্ৰকে কলুষিত করিতেছেন। বিবেক মহারাজ সেখানে শম-দম প্রভৃতিকে প্রেরণ করিয়াছিলেন। দম্ভের চেষ্টায় সেখানে ধুর্ত বারাঙ্গনাগণ ফাদ পাতিয়া ধসিয়াছে, তাপসের অহঙ্কারের বশবৰ্ত্তী হইয়াছেন, পদে পদে প্রবঞ্চন আরম্ভ হইয়াছে। এই স্থলে অহঙ্কার আসিয়া উপস্থিত হন। উভয়ের কথোপকথনে প্রকাশ পায়, কাম ক্রোধে সকলকে অভিভূত করিতে হইবে । তাহাতে কাহারও জ্ঞানেদয় হইবে না। ফলে বিবেকের রাজ্য ধ্বংস পাইবে । বিভ্রমবর্তী, মিথ্যাদৃষ্টি, হিংসা, তৃষ্ণ, ক্রোধ, লোভ প্রভৃতির সাহায্যে কেমন করিয়া মহামোহের প্রাধান্ত স্থাপিত হইতে পারে, এই অঙ্কে তাহারই আভাষ পাই । এইরূপ এক এক অঙ্কে রূপকে পাপেব ও পুণ্যের দ্বন্দ্ব-বিষয়ক আলোচনা আছে । উপসংহারে জ্ঞান, ভক্তি প্রভৃতির প্রভাবে পরিশেষে বিবেক মহারাজের বিজয় পরিকীৰ্ত্তিত হইয়াছে। সদৃবৃত্তির ও অসদৃবৃত্তির মধ্যে সংসারে যে প্রতিনিয়ত দ্বন্দ্ব চলিয়াছে, সেই দ্বন্দ্বে সতের জয় কি প্রকারে সিদ্ধ হয়, ইহাতে তাঙ্গার আভাষ পাওয়া যায়। নাটকীয় সৌন্দৰ্য্য অপেক্ষ প্রবোধচন্দ্রে দিয়ে দার্শনিক তত্ত্বের সমাবেশ অধিক । উপমা ও শিক্ষা প্রায় প্রতি কথোপকথনেই ন্যস্ত রহিয়াছে। বিষ্ণু ভক্তির সষ্ঠিত আত্মার মিলন হইলেই বিবেক কৃতাৰ্থ, অরতিবৃন্দ নিৰ্ম্মল এবং আত্মা সদানন্দে অধিষ্ঠিত হন—ইহাই এই নাটকের শিক্ষণীয় বিষয় ।
মহানাটকেরই অপর নাম—হনুমান নাটক। এই নাটকের রচয়িত সম্বন্ধে ত্রিবিধ মত প্রচলিত আছে। প্রথম মত এই যে, স্বয়ং হনুমান এই নাটক প্রণয়ন করিয়াan৯ ছিলেন, এবং এই নাটক প্রথমে প্রস্তরগাত্রে খোদিত হয়। সেই খোদিত প্রস্তরের কিয়দংশ সমুদ্র-গর্ভে নিক্ষিপ্ত হইয়াছিল । রাজা" লাশ শন বিক্রমাদিত্যের যন্ত্রে উহার উদ্ধার সাধন হয় এবং মধুসূদন মিশ্র উহার পাঠ উদ্ধার করেন। পাঠোদ্ধার-কালে মিশ্র মহাশয় অনেক অংশ নুতন করিয়া লিখিয়া দিয়াছিলেন ; আর তদনুসারে মধুসূদন মিশ্রই ঐ নাটকের প্রণেতা বলিয়া প্রসিদ্ধ আছেন। মহানাটকের শেষ শ্লোক দেখিলে এই উক্তিরই সার্থকতা প্রতিপন্ন হয়। সে শ্লোকটী এই,—
“এষ শ্ৰীলহনুমতী বিরচিতে শ্ৰীমন্ মহানাটকে বীর শ্ৰীযুক্ত রামচন্দ্ৰচরিতে প্রত্যুস্কৃতে বিক্রমৈঃ। মিশ্র শ্ৰীমধুস্থদনেন কবিন সন্দর্ভ সজীরুতে স্বৰ্গারোহণনামকোত্রে নবমো যাতোহঙ্ক এবেতাসেী ॥" কিন্তু পাশ্চাত্য-পণ্ডিতগণের মত এই যে, ভোজরাজের রাজত্ব-কালে এই নাটক রচিত হইয়াছিল। সে হিসাবে, এ নাটকের রচয়িতার নাম—দামোদর মিশ্র । খৃষ্টীয় একাদশ শতাব্দীর প্রথম ভাগে এই ভোজরাজ মালব-দেশে রাজত্ব করিতেন। ধারা এবং উজ্জয়িনী নগরীদ্বয়ে তাহার রাজধানী ছিল । দামোদর মিশ্র ভোজ-রাজের আশ্রয়েই এই নাটক রচনা করিয়াছিলেন । এই নাটক চতুর্দশ অঙ্কে সমাপ্ত। অনেক স্থলেই এক অংশের সহিত অল্প অংশের রচনার মিল দেখা যায় না। তজ্জন্তও এই নাটকে ভিন্ন ভিন্ন ব্যক্তির

		 এই পাতা শেষ সম্পাদিত হয়েছে ০৬:২৮টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

